   ՀԻՄՆԱՎՈՐՈՒՄ
«Հատուկ քննչական ծառայության ծառայողների համազգեստի, տարբերանշանների նկարագիրը և դրանք կրելու կարգը սահմանելու մասին» ՀՀ կառավարության որոշման ընդունման
  1. Անհրաժեշտությունը
      2013 թվականի ապրիլի 30-ին Ազգային ժողովի կողմից ընդունվել է «Հատուկ քննչական ծառայության մասին» Հայաստանի Հանրապետության օրենքում փոփոխություն կատարելու մասին» (ՀՕ-24-Ն) ՀՀ օրենքը: Նշված օրենքով  «Հատուկ քննչական ծառայության մասին» Հայաստանի Հանրապետության օրենքի 30-րդ հոդվածը շարադրվել է նոր խմբագրությամբ, որի համաձայն՝ հատուկ քննչական ծառայության ծառայողներին պետական բյուջեի միջոցների հաշվին տրվում է համազգեստ, իսկ համազգեստի, տարբերանշանների նկարագիրը եւ դրանց կրման կարգը սահմանում է Հայաստանի Հանրապետության կառավա​րու​թ​յունը:
           2. Ընթացիկ իրավիճակը  

 Հատուկ քննչական ծառայության ծառայողներին համազգեստ տրամադրելու և դրա կրման կարգը սահմանելու համար անհրաժեշտ է «Հատուկ քննչական ծառայության մասին» Հայաստանի Հանրապետության օրենքի 30-րդ հոդվածի 1-ին մասին համապատասխան՝ ընդունել ՀՀ կառավարության որոշում: 

          3. Կարգավորման նպատակը և բնույթը
«Հատուկ քննչական ծառայության ծառայողների համազգեստի, տարբե​րա​նշան​ների նկարագիրը և դրանց կրման կարգը սահմանելու մասին» ՀՀ Կառա​վա​րության որոշման նախագծով կկարգավորվի հատուկ քննչական ծառայության ծա​ռայողներին համազգեստի, տարբերանշանների նկարագրի և դրանց կրման կարգի հետ կապված հարաբերությունները: 
          4.  Ակնկալվող արդյունքը
«Հատուկ քննչական ծառայության պաշտոն զբա​ղեցնող ծառայողների համա​զգեստի, տարբերանշանների նկարագիրը և դրանց կրման կարգը սահմանելու մասին» ՀՀ Կառավարության որոշման նախագծով սահմանվում են հատուկ քննչա​կան ծառայության ծառայողների համազգեստի, տարբերանշանների նկարագիրը, ինչպես նաև համազգեստի կրման կարգը և ժամեկետները: 
Որոշման նախագիծը բաղկացած է մեկ հավելվածից:
